
«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. ՀՀ ֆինանսների նախարարություն
	19.06.2024

	
	N 01/26/13008-2024

	Ուսումնասիրելով Ձեր 17/05/2024թ. թիվ 02/9.1/14926-2024 գրությամբ ներկայացված «Մեկ անձից գնման ընթացակարգով գնման գործընթաց կազմակերպելու մասին» (այսուհետ՝ Նախագիծ 1) և 27/05.2024թ.  թիվ 01/9.1.2/15985-2024 գրությամբ ներկայացված «Մեկ անձից գնման ընթացակարգով գնման գործընթաց կազմակերպելու մասին» (այսուհետ՝ Նախագիծ 2) ՀՀ կառավարության որոշումների նախագծերը՝ հայտնում ենք հետևյալը.
Նախագիծ 1-ի 1-ին կետով առաջարկվում է թույլատրել ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին (այսուհետ՝ Կոմիտե)  «Ակադեմիական քաղաք» ծրագրի իրականացման շրջանակներում Ակադեմիական քաղաքի կառավարման մոդել մշակելու և Ակադեմիական քաղաքի տեխնիկական կլաստերի ինտեգրված ռազմավարություն և կառավարման համակարգ ձևավորելու ծառայությունները ձեռք բերել մեկ անձից գնման ձևով՝ ԹՈՒՄ Ինթերնեյշնլ ՋիԷմբիԷյջ-ից, իսկ Նախագիծ 2-ի 1-ին կետով առաջարկվում է թույլատրել Կոմիտեին «Ակադեմիական քաղաք» ծրագրի իրականացման շրջանակներում քաղաքաշինական զարգացման ռազմավարական շրջանակի մշակման ծառայություններ ձեռք բերել ԱրԷսՅուՓի Րաբե Սթրաթիջիք Ուրբան Փլենինգից՝ «Գնումների մասին» օրենքի 23-րդ հոդվածի 1-ին մասի 1-ին կետի հիման վրա: Նշենք, որ նախագծերի ընդունումը հիմնավորող փաստաթղթերի համաձայն՝ որպես ձեռքբերման հիմնավորում նշվում է նպատակահարմարության հանգամանքը: 
Նախագծերի 2-րդ կետերի համաձայն՝ խորհրդատվական ծառայությունների ձեռքբերման նպատակով նշյալ կազմակերպությունների հետ կնքվելիք պայմանագրերի շրջանակներում վճարումներն առաջարկվում է իրականացնել ՀՀ 2024թ. պետական բյուջեի 1162 «Գիտական և գիտատեխնիկական հետազոտությունների» ծրագրի 32003 «Գիտական կենտրոնների վերանորոգում, «Ակադեմիական քաղաք» նախագծի իրականացման շրջանակներում առաջացած հրատապ ծախսերի ապահովում» միջոցառման շրջանակներում: 
Վերոնշյալի կապակցությամբ հայտնում ենք, որ՝
	 - մեկ անձից գնում կատարելու հիմքերը սահմանված են ՀՀ կառավարության 04/05/2017թ. N 526-Ն որոշմամբ հաստատված կարգի (այսուհետ՝ կարգ) 23-րդ կետի 4-րդ ենթակետով սահմանված ցանկով, ուստի բացահայտման կարիք ունեն նախագծերում նշված ծառայությունների համար մեկ անձից գնման ձևի ընտրության վերաբերյալ կարգավորումները,






- նախագծերի նախաբանից անհրաժեշտ է հանել Գնումների մասին օրենքի 23-րդ հոդվածին կատարված հղումը, նկատի ունենալով, որ դրանով սահմանված են մեկ անձից գնումներ կատարելու պայմանները, իսկ որպես լիազորող նորմ տվյալ դեպքում պետք է հիմք ընդունել կարգի 3-րդ կետը,

- հարցի լուծման նպատակով անհրաժեշտ է ներկայացնել ՀՀ պետական բյուջեում ծախսերի վերաբաշխում կատարելու վերաբերյալ առաջարկություն, քանի որ 1162 ծրագրի 32003 միջոցառման գծով ծախսերը նախատեսվել են բյուջետային ծախսերի տնտեսագիտական դասակարգման Նախագծահետազոտական ծախսեր» հոդվածով՝ նախագծերի պատրաստման, ծախսերի գնահատման համար, որը կապիտալ բնույթի ծախս է, մինչդեռ՝ խորհրդատվական ծառայությունների ձեռքբերման գծով ծախսերն ըստ էության ընթացիկ ծախսեր են:
	






























Չի ընդունվել:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի  4-րդ ենթակետով սահմանված ցանկին հղում չի կատարվել, քանի որ ցանկի թվարկումը վերաբերելի չէ նախագծով նախատեսված գնման առարկային կամ ձեռքբերման ոլորտին։ Միաժամանակ, նախադեպային որոշման մեջ (ՀՀ կառավարության 2023 թվականի հոկտեմբերի 26-ի N 1841-Ա որոշում), որը հաստատվել էր ՀՀ ֆինանսների նախարարության կողմից, առաջարկվող հղումը նույնպես բացակայում է։
Ընդունվել է մասամբ:
Նախագծի 1-ին կետը խմբագրվել է և լրացվել է ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետով:

Ընդունվել է:
ՀՀ ֆինանսների նախարարության կողմից ներկայացված առաջարկության հիման վրա մշակվել է «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որը հաստատվել է ՀՀ կառավարության 2024 թվականի  օգոստոսի 22-ի N 1345-Ն որոշմամբ:

		2. ՀՀ արդարադատության նախարարություն
	23.08.2024

	
	N /27.1/33597-2024

	«Մեկ անձից գնման ընթացակարգով գնման գործընթաց կազմակերպելու մասին» և «Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշումների նախագծերի (այսուհետ՝ Նախագծեր) վերաբերյալ հայտնում ենք, որ Նախագծերին կից ներկայացված Հիմնավորումը թերի է և հնարավորություն չի տալիս բավարար չափով գնահատել՝ գնման գործընթացը մեկ անձից գնման ընթացակարգով կազմակերպելու անհրաժեշտությունը, հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է:
Նախագծի հիմնավորումը խմբագրվել է:














		2. ՀՀ վարչապետի աշխատակազմի իրավաբանական վարչություն
	12.09.2024

	
	N 02/16.5/31347-2024

	1.Ներկայացված նախագծով նախատեսվում է  թույլատրել ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում ակադեմիական քաղաքի կառավարման մոդել մշակելու և ակադեմիական քաղաքի տեխնիկական կլաստերի ինտեգրված ռազմավարություն և կառավարման համակարգ ձևավորելու ծառայությունները ձեռք բերել մեկ անձից գնման ձևով, սակայն նախագծի նախաբանում վկայակոչված «Գնումների մասին» օրենքի նշված դրույթը չի կարող լիազորող նորմ դիտարկվել սույն որոշման ընդունման համար:
[bookmark: _GoBack]	2. Միևնույն ժամանակ հարկ է նկատի ունենալ, որ օրենքի 23-րդ հոդվածի 1-ին մասի 1-ին կետի հիման վրա` մեկ անձից գնում կատարելու հատուկ կամ բացառիկ իրավունքի առկայության հիմքերը սահմանված են ՀՀ կառավարության 2017 թվականի մայիսի 4-ի  N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկով, ուստի առաջարկվող կարգավորումը անհրաժեշտ  է դիտարկել այս համատեքստում:
	Չի ընդունվել:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկին հղում չի կատարվել, քանի որ ցանկի թվարկումը վերաբերելի չէ նախագծերով նախատեսված գնման առարկային կամ ձեռքբերման ոլորտին։ Միաժամանակ, նախադեպային որոշման մեջ (ՀՀ կառավարության 2023 թվականի հոկտեմբերի 26-ի N 1841-Ա որոշում), որը, ի թիվս այլ մարմինների, հաստատվել էր նաև ՀՀ վարչապետի աշխատակազմի կողմից, առաջարկվող հղումը նույնպես բացակայում է։





